
15 -ാം കേരള നിയമസഭ

11 -ാം സമ്മേളനം

നക്ഷത്രചിഹ്നമിട്ട ചോദ്യം നം. 321 28-06-2024 - ൽ മറുപടിയ്ക്

പോലീസ് സേനയുടെ കാര്യശേഷി വര്‍ദ്ധിപ്പിക്കുന്നതിനുള്ള നടപടികള്‍

ചോദ്യം ഉത്തരം

ശ്രീ. വി. ആർ. സുനിൽകുമാർ,
ശ്രീ പി എസ്‍ സുപാല്‍,

ശ്രീമതി സി. കെ. ആശ,
ശ്രീ. സി.സി. മുകുന്ദൻ

ശ്രീ. പിണറായി വിജയൻ

(മുഖ്യമന്ത്രി)

(എ)

മെച്ചപ്പെട്ട ക്രമസമാധാനപാലനം

ഉറപ്പുവരുത്തുന്നതിന് മികച്ച കാര്യശേഷിയുള്ള

സേനയായി കേരള പോലീസിനെ

പരിവര്‍ത്തനപ്പെടുത്തേണ്ടതിന്റെ ആവശ്യകത

ശ്രദ്ധയിൽപ്പെട്ടിട്ടുണ്ടോ; വിശദമാക്കാമോ;

(എ) ശ്രദ്ധയിൽപ്പെട്ടിട്ടുണ്ട്. സംസ്ഥാനത്തിന്റെ സുസ്ഥിര

വികസനം എന്ന ലക്ഷ്യം നേടുന്നതിന്

സമാധാനപൂര്‍ണ്ണമായ അന്തരീക്ഷം ഏറ്റവും

ആവശ്യമായ ഘടകമാണ്. എങ്കില്‍ മാത്രമേ

ജീവിതനിലവാരം മെച്ചപ്പെടുത്തുക എന്നതിനോടൊപ്പം

സുരക്ഷയോടും, സമാധാനത്തോടും ജീവിക്കാന്‍

കഴിയുന്ന സംസ്ഥാനമായി കേരളത്തെ

പരിവര്‍ത്തിപ്പിക്കാൻ സാധിക്കുകയുളളൂ. അതിനുള്ള

നടപടികളാണ് സര്‍ക്കാര്‍ കൈക്കൊണ്ടിട്ടുള്ളത്.

(ബി) ഇതിന്റെ ഭാഗമായി പൊതുജനങ്ങള്‍ക്ക് മികച്ച

ക്രമസമാധാന പരിപാലന സേവനങ്ങൾ

ലഭ്യമാക്കുന്നതിനുള്ള പദ്ധതികള്‍ ആവിഷ്കരിച്ച്

നടപ്പിലാക്കിയിട്ടുണ്ടോ; വിശദമാക്കാമോ;

(ബി) ഉണ്ട്. ഈ ലക്ഷ്യം നേടുന്നതിനായി ഈ സർക്കാർ

അധികാരത്തിൽ വന്നതിനു ശേഷം നിരവധി കർമ്മ

പദ്ധതികളാണ് ആവിഷ്കരിച്ച് നടപ്പിലാക്കിയിട്ടുളളത്.
വിശദാംശങ്ങൾ ചുവടെ ചേര്‍ക്കുന്നു.

കേന്ദ്രീകൃത കണ്‍ട്രോള്‍ റൂം

   സംസ്ഥാനത്ത് പോലീസിന്റെ സേവനം 24
മണിക്കൂറും പൊതുജനങ്ങള്‍ക്ക് ലഭ്യമാകുംവിധം

  അടിയന്തര സേവനങ്ങള്‍ക്ക് 112 എന്ന നമ്പരില്‍

  കേന്ദ്രീകൃത കണ്‍ട്രോള്‍ റൂം ERSS പോലീസ്

ആസ്ഥാനത്ത് ആരംഭിച്ചു.   പൊതുജനങ്ങള്‍ക്ക് ഏത്

അടിയന്തര ഘട്ടങ്ങളിലും പോലീസിന്റെ സഹായം

തേടാവുന്ന സാഹചര്യമാണ്   ഇതുവഴി

സജ്ജമാക്കിയിട്ടുള്ളത്.

പോലീസ് സ്റ്റേഷനുകള്‍

  പോലീസ് സ്റ്റേഷനുകളില്‍ ഹാജരാകാതെ തന്നെ

ഏതൊരു പൗരനും ഓണ്‍ലൈനായി പരാതി

നല്‍കുവാനുള്ള പ്രത്യേക പോര്‍ട്ടല്‍ (THUNA/Pol-
APP) പൊതുജനങ്ങള്‍ ക്കായി അവതരിപ്പിച്ചിട്ടുണ്ട്.
പ്രസ്തുത സേവനത്തിന് പുറമെ ഈ പോര്‍ട്ടല്‍ മുഖേന

FIR പകര്‍പ്പ് ഡൗണ്‍ലോഡ്, ആക്സിഡന്റ് GD
അപേക്ഷ, മൈക്ക് ഉപയോഗിക്കാനുള്ള അനുവാദം,
തുടങ്ങിയ നിരവധി സേവനങ്ങള്‍ ലഭ്യമാക്കിയിട്ടുണ്ട്.

ജനമൈത്രി പോലീസ് സ്റ്റേഷനുകള്‍

  സംസ്ഥാനത്തെ എല്ലാ പോലീസ് സ്റ്റേഷനുകളും

ജനമൈത്രി പോലീസ് സ്റ്റേഷനുകളായി

ഉയര്‍ത്തിയിട്ടുണ്ട്. പോലീസ് സ്റ്റേഷനുകളില്‍ ഹെല്‍പ്പ്

ഡെസ്കുകള്‍ സ്ഥാപിച്ചു. സേവനാവശ്യങ്ങള്‍ക്ക്

എത്തുന്ന പൊതുജനങ്ങള്‍ക്ക് സഹായകമായി

പബ്ലിക് റിലേഷന്‍ ഓഫീസര്‍മാരേയും നിയമിച്ചിട്ടുണ്ട്.  

മുതിര്‍ന്ന പൗരന്മാരുടെ പരാതികളും ആവശ്യങ്ങളും

പരിഹരിക്കാന്‍ എല്ലാ പോലീസ് സ്റ്റേഷനുകളിലും

സീനിയര്‍ സിറ്റിസണ്‍ ഹെല്‍പ്പ് ഡെസ്ക് പ്രവര്‍ത്തിച്ചു

വരുന്നുണ്ട്. വയോജനങ്ങള്‍ക്കും കിടപ്പ് രോഗികള്‍ക്കും

ഒറ്റയ്ക്ക് താമസിക്കുന്നവര്‍ക്കും ആവശ്യമായ

സഹായങ്ങള്‍ ജനമൈത്രി ബീറ്റ് ഓഫീസര്‍/
കമ്മ്യൂണിറ്റി റിലേഷന്‍ ഓഫീസര്‍മാര്‍ (CRO) മുഖേന

നല്‍കിവരുന്നുണ്ട്. പോലീസ് സ്റ്റേഷനുകളില്‍

എത്തുന്നവര്‍ക്ക് പ്രാഥമിക സൗകര്യങ്ങളോടുകൂടിയ

വിശ്രമ സ്ഥലം ഏര്‍പ്പെടുത്തിയിട്ടുണ്ട്.  

ശിശുസൗഹൃദ പോലീസ് സ്റ്റേഷനുകള്‍

സംസ്ഥാനത്ത് 148 പോലീസ് സ്റ്റേഷനുകള്‍ ശിശു

സൗഹൃദ പോലീസ് സ്റ്റേഷനുകളായി മാറ്റിയിട്ടുണ്ട്.

സ്മാര്‍ട്ട് പോലീസ് സ്റ്റേഷനുകള്‍

പോലീസ് ആധുനികവല്‍കരണത്തിന്റെ ഭാഗമായി 20
പോലീസ് സ്റ്റേഷനുകള്‍ സ്മാര്‍ട്ട്

ആക്കുന്നതിനായിട്ടുള്ള പദ്ധതികള്‍ പുരോഗമിക്കുന്നു.
ട്രാഫിക് കുറ്റകൃത്യങ്ങളും കുറ്റവാളികളെയും

നിര്‍മ്മിതബുദ്ധി സാങ്കേതിക വിദ്യയെ

അടിസ്ഥാനമാക്കി നിരീക്ഷിച്ച് കണ്ടെത്തി നടപടികള്‍

സ്വീകരിക്കുന്നതിനായി Automatic Number Plate
Recognition System (ANPR ക്യാമറകള്‍)
ഇതിനകം സ്ഥാപിച്ചിട്ടുണ്ട്.

തിരുവനന്തപുരം, കൊല്ലം, പത്തനംതിട്ട, ആലപ്പുഴ,
കോട്ടയം, ഇടുക്കി, എറണാകുളം, തൃശൂര്‍,
കോഴിക്കോട്,  പാലക്കാട്, മലപ്പുറം, വയനാട്, കണ്ണൂര്‍,
കാസര്‍ഗോഡ് എന്നീ ജില്ലകളില്‍ ജില്ലാ

അതിര്‍ത്തികളിലും ബസ്‍ സ്റ്റാന്‍ഡുകളിലും

റെയില്‍വേ സ്റ്റേഷനുകളിലും Automatic Number
Plate Recognition System (ANPR ക്യാമറകള്‍)
സ്ഥാപിച്ചിട്ടുണ്ട്.

വനിതാ പോലീസ് സ്റ്റേഷനുകള്‍

സംസ്ഥാനത്ത് നിലവിലുള്ള 10 വനിതാ പോലീസ്

സ്റ്റേഷനുകള്‍ക്ക് പുറമേ,    പത്തനംതിട്ട, ഇടുക്കി,
പാലക്കാട്, കാസര്‍ഗോഡ് എന്നീ റവന്യൂ ജില്ലകളില്‍

 4 വനിതാ പോലീസ് സ്റ്റേഷനുകള്‍ കൂടി ആരംഭിച്ചു.

കുറ്റാന്വേഷണ മികവ് വര്‍ദ്ധിപ്പിക്കു ന്നതിനായി നൂതന

സാങ്കേതിക വിദ്യകളെക്കുറിച്ചുള്ള പരിജ്ഞാനം,
നിയമപരമായ അവബോധം, തൊഴില്‍പരമായ

കാര്യശേഷി വര്‍ദ്ധിപ്പിക്കല്‍, പൊതുജന ങ്ങളോടുള്ള

പെരുമാറ്റം, സമ്മര്‍ദ്ദ ലഘൂകരണം തുടങ്ങിയവ

സംബന്ധിച്ച മികച്ച പരിശീലനം പോലീസ്

ഉദ്യോഗസ്ഥര്‍ക്ക് നല്‍കി  വരുന്നു.

   സ്ത്രീകള്‍ക്കും കുട്ടികള്‍ക്കുമെതി രെയുള്ള സൈബര്‍

കുറ്റകൃത്യങ്ങള്‍ തടയുന്നതിന് ആവിഷ്ക്കരിച്ച്

നടപ്പിലാക്കി വരുന്ന പദ്ധതിയാണ് Cyber Crime
Prevention Against Women and Children
(CCPWC). ഇതിന്റെ ഭാഗമായി സൈബര്‍

ഫോറന്‍സിക് ലാബ് ഉള്‍പ്പെട്ട ഒരു ട്രെയിനിംഗ്

സെന്റര്‍ കേരള പോലീസ് അക്കാദമിയില്‍

സ്ഥാപിച്ചിട്ടുണ്ട്.

സി.സി.ടി.വി. ക്യാമറകള്‍

സംസ്ഥാനത്തെ 520 പോലീസ് സ്റ്റേഷനുകളില്‍

ഓരോന്നിലും കുറഞ്ഞത് 12 അത്യാധുനിക

സി.സി.ടി.വി ക്യാമറകളും അതിന്റെ ജില്ല/
സംസ്ഥാനതല മോണിറ്ററിംഗ് സിസ്റ്റവും

സ്ഥാപിക്കുന്നതിനുള്ള നടപടികള്‍

പൂര്‍ത്തിയായിട്ടുണ്ട്. 

സോഷ്യല്‍ പോലീസിംഗ്

സോഷ്യല്‍ പോലീസിംഗ് പദ്ധതിയുടെ ഭാഗമായുള്ള

സ്റ്റുഡന്‍സ് പോലീസ് കേഡറ്റ് പദ്ധതി കൂടുതല്‍

സ്കൂളുകളിലേക്ക് വ്യാപിച്ചതിന് പുറമെ സമൂഹത്തില്‍

കുട്ടികള്‍ നേരിടുന്ന പ്രശ്നങ്ങള്‍ക്കുള്ള പരിഹാരമെന്ന

നിലയില്‍ ചുവടെ പറയുന്ന പദ്ധതികള്‍ പോലീസ്

ആവിഷ്ക്കരിച്ച് നടപ്പിലാക്കി വരുന്നു.

ഡിജിറ്റല്‍ ഡി-അഡിക്ഷന്‍ സെന്റര്‍

ഇന്റര്‍നെറ്റിന്റെയും മൊബൈല്‍ ഫോണിന്റെയും

ദുരുപയോഗം കൊണ്ട് കുട്ടികളിലുണ്ടാകുന്ന മാനസിക

വിഷമങ്ങളും മനോവൈകല്യങ്ങളും

പരിഹരിക്കുന്നതിനായി ഡിജിറ്റല്‍ ഡി-അഡിക്ഷന്‍

സെന്റര്‍ ആരംഭിച്ചിട്ടുണ്ട്.

ഹോപ്പ് പദ്ധതി

പഠനം പാതിവഴിയില്‍ ഉപേക്ഷിക്കേണ്ടിവന്ന

കുട്ടികളെയും SSLC/Plus Two പരീക്ഷയില്‍

പരാജയപ്പെട്ട കുട്ടികളെയും കണ്ടെത്തി അവര്‍ക്ക്

ക്ലാസ്സുകള്‍ നല്‍കിക്കൊണ്ട് അവരെ പഠന

വഴിയിലേക്ക് തിരികെ കൊണ്ടുവരികയും അതുവഴി

സമൂഹത്തിന്റെ മുഖ്യധാരയില്‍ എത്തിക്കുകയും

ചെയ്യുന്ന പദ്ധതി.

ചിരി പദ്ധതി  

ദുരിതമനുഭവിക്കുന്ന കുട്ടികള്‍ക്കായി ഒരു

മാനസികാരോഗ്യ പിന്തുണാ സംവിധാനം

വികസിപ്പിക്കുന്നതിനും      കുട്ടികളുടെ പെരുമാറ്റം,
വൈകാരികാവസ്ഥ,   വ്യക്തിത്വം, പഠനം, ശാരീരിക

വെല്ലുവിളികള്‍ എന്നിവ തിരിച്ചറിയുന്നതിനും

ശാസ്ത്രീയമായി പരിഹരിക്കുന്നതിനും എല്ലാ

കുട്ടികളുടെയും ക്ഷേമം പ്രോത്സാഹിപ്പിക്കുന്നതിനുമുള്ള

നടപടികളാണ് ചിരി പദ്ധതിയിലൂടെ ലക്ഷ്യമിടുന്നത്.

Counter Child Sexual Exploitation
Cell(CCSE)

സൈബര്‍ സ്പെയ്സിലെ കുട്ടികളുടെ ലൈംഗിക

ചൂഷണത്തെ ചെറുക്കുന്നതിന് ആവിഷ്ക്കരിച്ച കേരള

പോലീസിന്റെ മികവുറ്റ കേന്ദ്രമാണ് CCSE (Counter
Child Sexual Exploitation Cell).

മയക്കുമരുന്ന് വിപത്തിനെതിരെയുള്ള നടപടികള്‍

  സമൂഹത്തില്‍ വര്‍ദ്ധിച്ചുവരുന്ന മയക്കുമരുന്ന്

വിപത്തിനെ പ്രതിരോധിക്കുന്നതിന് ‘യോദ്ധാവ്’
എന്ന പദ്ധതി നടപ്പിലാക്കിയിട്ടുണ്ട്. മയക്ക് മരുന്ന്

ഉപയോഗം തടയുന്നതിനായി സ്ഥാപിച്ചിട്ടുള്ള Kerala
Anti-Narcotic Special Action Force (KANSAF)-
ന് വേണ്ടി മയക്ക് മരുന്ന് ഉപയോഗിച്ചിട്ടുണ്ടോ എന്നത്

തിരിച്ചറിയുന്നതിനുള്ള ആധുനിക ഉപകരണങ്ങള്‍

ലഭ്യമാക്കിയിട്ടുണ്ട്.

ശാസ്ത്രീയ കുറ്റാന്വേഷണം  ശക്തി പ്പെടുത്തുന്നതിനായി

സയന്റിഫിക് ഉപകരണങ്ങളായ DNA Sequenser,
Advanced equipment for document examination,
PCR Machine, Ultra Low Temperature Freezer,
Automated DNA Extraction System, Mobile
Compactor Storage തുടങ്ങിയ നിരവധി

ഉപകരണങ്ങള്‍ ഫോറന്‍സിക് സയന്‍സ്

ലാബിനായി വാങ്ങിയിട്ടുണ്ട്. എല്ലാ റവന്യൂ ജില്ലകളിലും

ഫോറന്‍സിക് സയന്‍സ് ലാബുകള്‍ പ്രവര്‍ത്തന

സജ്ജമാക്കി.  

ശാസ്ത്രീയ കുറ്റാന്വേഷണത്തില്‍ ഏറെ

സഹായകരമായ വിരലടയാള പരിശോധനകള്‍

ഡിജിറ്റൈസ് ചെയ്യുന്നതിനായി Automated Finger
Print Identification System നടപ്പാക്കിയിട്ടുണ്ട്.

സാമ്പത്തിക കുറ്റാന്വേഷണ വിഭാഗം

വിവിധ ഡിജിറ്റല്‍ പ്ലാറ്റ്ഫോമുകളിലൂടെ സുഗമമാക്കിയ

ഇ-കോമേഴ്സിന്റെയും കമ്പോള സമ്പദ്

വ്യവസ്ഥയുടെയും കാലഘട്ടമാണ്. ഇതുമായി

ബന്ധപ്പെട്ട കേസുകള്‍ കൈകാര്യം ചെയ്യുന്നതിന്

സാങ്കേതിക വൈദഗ്ദ്ധ്യം നേടിയ അന്വേഷകര്‍

ഉള്‍പ്പെടുന്ന പ്രത്യേക സാമ്പത്തിക കുറ്റാന്വേഷണ

വിഭാഗം ക്രൈം ബ്രാഞ്ചിന് കീഴില്‍ ആരംഭിച്ചു.
ഇതിനായി   ഒരു ഐ.ജി.പി.യും 4 എസ്.പി.യും 11
ഡി.വൈ.എസ്. പി.മാരുമടങ്ങുന്ന 233 തസ്തികകള്‍

സര്‍ക്കാര്‍ സൃഷ്ടിച്ചിട്ടുണ്ട്.

ആര്‍ട്ടിഫിഷ്യല്‍ ഇന്റലിജന്‍സ്

കേരള പോലീസില്‍ ആര്‍ട്ടിഫിഷ്യല്‍ ഇന്റലിജന്‍സിന്

തുടക്കമിട്ടിട്ടുണ്ട്. Crowd control and surveillance,
facial identification, scanning video footage for
anomalies എന്നിവ ആര്‍ട്ടിഫിഷ്യല്‍ ഇന്റലിജന്‍സ്

പദ്ധതിയില്‍ ഉള്‍പ്പെടുത്തിയിട്ടുണ്ട്.

സൈബര്‍ ഡോം

തിരുവനന്തപുരത്തിന് പുറമെ കൊച്ചി, കോഴിക്കോട്

  എന്നിവിടങ്ങളിലും സൈബര്‍ ഡോം ആരംഭിച്ചു.
തിരുവനന്തപുരം സൈബര്‍ ഡോമില്‍ നിര്‍മ്മിത

ബുദ്ധി സാങ്കേതികവിദ്യയുടെ സഹായത്തോടെ

ഭാവിയില്‍ ഉണ്ടായേക്കാവുന്ന സൈബര്‍

കുറ്റകൃത്യങ്ങള്‍ തടയുന്നതിനായി ആദ്യഘട്ടമെന്ന

നിലയില്‍ കേരള പോലീസ് സൈബര്‍ ഡോം

മെറ്റാവേഴ്സില്‍ പഠനങ്ങള്‍ നടത്തിവരുന്നു. ഇതിലൂടെ

സോഷ്യല്‍ മീഡിയ, ഓണ്‍ലൈന്‍ ഗെയിമിംഗ്,
Augmented Reality (AR), Virtual Reality (VR),
ക്രിപ്റ്റോ കറന്‍സികള്‍ എന്നിവയുടെ ഗുണങ്ങളും

ദോഷങ്ങളും മെറ്റാവേഴ്സ് സംയോജിപ്പിച്ച് ഉപയോക്താ

ക്കള്‍ക്ക് വെര്‍ച്വലായി അവ ബോധം നല്‍കുവാന്‍

സഹായിക്കുന്നു. അതോടൊപ്പം പെരിമീറ്റര്‍

സെക്യൂരിറ്റി, ഫെയ്സ് ഡിറ്റക്ഷന്‍ എന്നിവ

സംബന്ധിച്ച പ്രോജക്ടുകളുടെ പഠനങ്ങളും ഇവിടെ

നടന്നു വരുന്നു.

  മയക്കുമരുന്ന്, ആയുധ വ്യാപാരം, സാമ്പത്തിക

തട്ടിപ്പുകള്‍, ലൈംഗിക വ്യാപാരം, മോഷ്ടിച്ച ഡാറ്റ,
വ്യാജ ഐഡന്റിറ്റികള്‍, ഹാക്കിംഗ് ടൂളുകള്‍

എന്നിവയുള്‍പ്പെടെ നിയമ വിരുദ്ധമായ ചരക്കുകളും

സേവനങ്ങളും വാങ്ങാനും വില്‍ക്കാനും കഴിയുന്ന

വിവിധ അധോലോക വിപണികളുടെ കേന്ദ്രമാണ്

ഡാര്‍ക് വെബ്. ഡാര്‍ക് വെബിലെ നിഗൂഢതകള്‍

നീക്കുന്നതിനും കുറ്റകൃത്യങ്ങള്‍ വിശകലനം

ചെയ്യുന്നതിനുമായി കേരള പോലീസ് സൈബര്‍

ഡോം Grapnel എന്ന സോഫ്‌റ്റ്‌വെയര്‍

സൗജന്യമായി വികസിപ്പിച്ചെടു ത്തിട്ടുണ്ട്. ഡാര്‍ക്

വെബിലൂടെ നടക്കുന്ന കുറ്റകൃത്യങ്ങള്‍ ഈ

സോഫ്‌റ്റ്‌വെയര്‍ ഉപയോഗിച്ച് കണ്ടെത്തുവാനും

അവയുമായി ബന്ധപ്പെട്ട അന്വേഷണങ്ങള്‍

നടത്തുവാനും സാധിക്കും.

ഓണ്‍ലൈന്‍ സാമ്പത്തിക തട്ടിപ്പുകള്‍ക്കെതിരെയുള്ള

നടപടികള്‍

പൊതുജനങ്ങള്‍ക്ക് സൈബര്‍ സാമ്പത്തിക

കുറ്റകൃത്യങ്ങള്‍ റിപ്പോര്‍ട്ട് ചെയ്യുന്നതിന് 1930 എന്ന

ടോള്‍ ഫ്രീ നമ്പര്‍ 24 മണിക്കൂറും പ്രവര്‍ത്തിക്കുന്നു.
1930 എന്ന ടോള്‍ ഫ്രീ നമ്പര്‍ ഡിജിറ്റല്‍ പേയ്മെന്റ്

നെറ്റ് വര്‍ക്കിലെ പ്രധാന ബാങ്കുകള്‍/വാലറ്റുകള്‍,
ധനകാര്യ സ്ഥാപനങ്ങള്‍ എന്നിവയുമായി

ബന്ധപ്പെട്ടിരിക്കുന്നു. ഇതിലൂടെ ബാങ്കിംഗ് ഇക്കോ

സിസ്റ്റത്തില്‍ കബളിപ്പിക്കപ്പെട്ട തുക കുറ്റവാളികള്‍

കൈക്കലാക്കുന്നതിനു മുന്നേ ബാങ്ക് അക്കൗണ്ടുകളില്‍

തടഞ്ഞു വയ്ക്കുന്നതിന് കേരള പോലീസിന്

സാധിക്കുന്നു. ടോള്‍ ഫ്രീ നമ്പറില്‍ രജിസ്റ്റര്‍ ചെയ്യുന്ന

പരാതികള്‍ നിയമനടപടികള്‍ക്കായി പോലീസ്

ജില്ലകളിലേക്ക് അയക്കുന്നു. അക്കൗണ്ടുകളില്‍ തടഞ്ഞു

വച്ചിരിക്കുന്ന കബളിപ്പിക്കപ്പെട്ട തുക പരാതിക്കാര്‍ക്ക്

തിരിച്ച് നല്‍കുന്നത് സംബന്ധിച്ച് ജില്ലാ പോലീസ്

മേധാവിമാര്‍ക്ക് സ്റ്റാന്റേര്‍ഡ് ഓപ്പറേറ്റിംഗ്

പ്രൊസീജ്യര്‍ നല്‍കിയിട്ടുണ്ട്.

സൈബര്‍ പോലീസ് വിഭാഗം

സൈബര്‍ സാക്ഷരതയില്‍ മുന്നില്‍ നില്‍ക്കുന്ന

സംസ്ഥാനമാണ് കേരളം. അനുദിനം മാറിവരുന്ന

സാങ്കേതികവിദ്യക്കൊപ്പം സങ്കീര്‍ണ്ണമായ സൈബര്‍

കുറ്റകൃത്യങ്ങളും   വര്‍ദ്ധിച്ചുവരുന്ന സാഹചര്യമാണ്.
  സാമ്പത്തിക തട്ടിപ്പുകള്‍ക്കും വിദ്വേഷ

പ്രചരണങ്ങള്‍ക്കുമായി സൈബര്‍ ഇടങ്ങള്‍

ദുരുപയോഗപ്പെടുത്തുന്ന സാമൂഹ്യവിരുദ്ധരുടെ

  പ്രവണതകളെ ശക്തമായി നേരിടേണ്ടതുണ്ട്.
സൈബര്‍ കുറ്റ കൃത്യങ്ങള്‍ നേരിടുന്നതിനായി

സംസ്ഥാനത്തെ എല്ലാ പോലീസ് ജില്ലകളിലും

  സൈബര്‍ പോലീസ് സ്റ്റേഷനുകള്‍ സ്ഥാപിച്ചിട്ടുണ്ട്.
സൈബര്‍ കുറ്റകൃത്യങ്ങളുമായി ബന്ധപ്പെട്ട കേസുകള്‍

അന്വേഷിക്കുന്നതിന് പ്രത്യേക പരിശീലനം ലഭിച്ച

ഉദ്യോഗസ്ഥരെയും നിയമിക്കുക യുണ്ടായി.
ക്രമസമാധാനരംഗത്ത് സേനയുടെ

ഉപയോഗത്തിനായി സംസ്ഥാന പ്ലാന്‍ പദ്ധതി

പ്രകാരം 545വാഹനങ്ങള്‍ വാങ്ങിയിട്ടുണ്ട്.

സൈബര്‍ പോലീസ് ഡിവിഷന്‍

സൈബര്‍ ലോകത്തെ വെല്ലുവിളികളോടുള്ള

പ്രതികരണം മുന്‍കൂട്ടി മനസ്സിലാക്കി പദ്ധതികള്‍

തയ്യാറാക്കുന്നതിനും    ശേഷി വര്‍ദ്ധിപ്പിക്കുന്നതിനും

സംസ്ഥാനത്ത് അത്യാധുനിക സൈബര്‍ പോലീസ്

ഡിവിഷന്‍ ആരംഭിക്കുന്നതിന് 05.01.2024ല്‍

സര്‍ക്കാര്‍ ഉത്തരവായിട്ടുണ്ട്. സൈബര്‍ ഡിവിഷന്‍

ആസ്ഥാനം, സൈബര്‍ പോലീസ് സ്റ്റേഷനുകള്‍,
സൈബര്‍ പട്രോളിംഗ് വിഭാഗം എന്നിവയ്ക്കായി

  പോലീസ് ഉദ്യോഗസ്ഥരുടെ 466 തസ്തികകള്‍

സൈബര്‍ ഡിവിഷന്റെ ഭാഗമാക്കിയിട്ടുണ്ട്.

പോലീസ് സ്റ്റേഷന്‍ ഉള്‍പ്പെടെയുള്ള പോലീസ്

പ്രവര്‍ത്തനങ്ങള്‍ ഓട്ടോമേറ്റ് ചെയ്യുക, ഓണ്‍ലൈന്‍

പരാതികള്‍ രജിസ്റ്റര്‍ ചെയ്യുക, പോലീസ് സ്റ്റേഷനില്‍

രജിസ്റ്റര്‍ ചെയ്ത കേസിന്റെ അവസ്ഥ കണ്ടെത്തല്‍,
വ്യക്തികളുടെ പരിശോധന തുടങ്ങിയ പൊതു

സേവനങ്ങള്‍ നല്‍കാനുള്ള സൗകര്യങ്ങളും

സംവിധാനങ്ങളും സൃഷ്ടിക്കുന്നതിനായി ഗവണ്‍

മെന്റിന്റെ ദേശീയ ഇ-ഗവേണന്‍സ് പദ്ധതിക്ക്

കീഴിലുള്ള ഒരു മിഷന്‍ മോഡ് പ്രോജക്റ്റാണ്

(എംഎംപി) CCTNS. ഡിജിറ്റല്‍ സിഗ്നേച്ചര്‍

പോലുള്ള നൂതന സാങ്കേതിക വിദ്യകള്‍ ഉള്‍പ്പെടുത്തി

ടി പദ്ധതി ഘട്ടം ഘട്ടമായി വ്യാപിപ്പിക്കുന്നതിനുള്ള

നടപടികളും സ്വീകരിച്ചു വരുന്നു.

(സി) ആധുനിക സാങ്കേതികവിദ്യ ഉപയോഗിച്ച് പോലീസ്

സേവനങ്ങള്‍ ജനോപകാരപ്രദമാക്കുന്നതിനും

വേഗത്തില്‍ ലഭ്യമാക്കുന്നതിനും ഇന്റഗ്രേറ്റഡ് കോര്‍

പോലീസിംഗ് സിസ്റ്റം ആരംഭിച്ചിട്ടുണ്ടോ;
വിശദമാക്കുമോ;

(സി) ഉണ്ട്. പോലീസ് വകുപ്പിലെ വിദഗ്ദ്ധ ഉദ്യോഗസ്ഥരുടെ

സേവനം ഉപയോഗിച്ച് സോഫ്‌റ്റ്‌വെയറിലും

അനുബന്ധ ഉപകരണങ്ങളിലും ഏറ്റവും

ആധുനികമായ സാങ്കേതിക വിദ്യകൾ

ഉൾപ്പെടുത്തിയ ഒരു സോഫ്‌റ്റ്‌വെയർ Integrated
Core Policing System (iCoPS) എന്ന പേരിൽ

രൂപകല്പന ചെയ്ത് പ്രവർത്തിച്ച് വരുന്നു. Container
based infrastructure, Micro Service based
Application Development തുടങ്ങിയവ

അടിസ്ഥാനപ്പെടുത്തിയാണ് iCoPS വികസിപ്പിച്ചത്.
ഇത്തരത്തിൽ ഒരു സോഫ്റ്റ് വെയർ വികസിപ്പിച്ച

രാജ്യത്തെ ആദ്യത്തെ പോലീസ് സേനയാണ് കേരള

പോലീസ്.

നിലവിൽ കുറ്റവാളികളെയും കുറ്റങ്ങളേയും കുറിച്ചുള്ള

വിവരങ്ങൾ ശേഖരിക്കുന്നതിനായി പോലീസ്

സ്റ്റേഷനുകളിൽ വ്യത്യസ്തങ്ങളായ നിരവധി

സോഫ്‌റ്റ്‌വെയറുകൾ ഉപയോഗിക്കുന്നുണ്ട്.
ആയതിനാൽ ഒരേ കുറ്റവാളികളെയും കുറ്റങ്ങളേയും

കുറിച്ചുള്ള വിവരങ്ങൾ പല സോഫ്‌റ്റ്‌വെയറുകളിലായി

നിരവധി തവണ രേഖപ്പെടുത്തേണ്ടി വരുന്ന

സാഹചര്യം ഒഴിവാക്കി പ്രസ്തുത സോഫ്റ്റ്‍വെയറുകളെ

എല്ലാം ഒരു പൊതുവായ സോഫ്‌റ്റ്‌വെയറിൻ കീഴിൽ

കൊണ്ടുവരുവാനും ഇതിലൂടെ 'One data one entry’
എന്ന തത്വം പാലിക്കുവാനും iCoPS ലക്ഷ്യം വയ്ക്കുന്നു.

(ഡി)

സൈബര്‍ കുറ്റകൃത്യങ്ങളെക്കുറിച്ച് പൊതുജനങ്ങളെ

ബോധവത്കരിക്കുന്ന പരിപാടിയുടെ

അംബാസഡര്‍മാരായി സൈബര്‍

വോളണ്ടിയര്‍മാരെ രജിസ്റ്റര്‍ ചെയ്തിട്ടുണ്ടോ;
വിശദമാക്കുമോ?

(ഡി) ഉണ്ട്. സൈബർ കുറ്റകൃത്യങ്ങളെ കുറിച്ച് ജനങ്ങളിൽ

അവബോധം വളർത്തുന്നതിനായി 6,304 സൈബർ

വോളണ്ടിയർമാരെ രജിസ്റ്റർ ചെയ്യുകയും അവർക്ക്

ജില്ലാതലത്തിൽ ട്രെയിനിങ് നൽകുകയും ചെയ്തിട്ടുണ്ട്.
പോലീസിന്റെ സോഷ്യൽ മീഡിയ സെന്റർ വഴി

ടെലിവിഷൻ ചാനലുകളിലൂടെയും പോലീസിന്റെ

സോഷ്യൽ മീഡിയ പ്ലാറ്റ്ഫോമുകൾ മുഖാന്തിരം

ആവശ്യമായ ബോധവൽക്കരണ പരിപാടികൾ

നടത്തി വരുന്നുണ്ട്. കേരള പോലീസിന്റെ

ഔദ്യോഗിക സാമൂഹ്യ മാധ്യമ അക്കൗണ്ടുകളിൽ കൂടി

ഓൺലൈൻ തട്ടിപ്പു കൾക്കെതിരായി നിരവധി

പോസ്റ്റുകളും വീഡിയോകളും പോസ്റ്റ് ചെയ്തിട്ടുണ്ട്. 

ഓൺലൈൻ തട്ടിപ്പുകളെക്കുറിച്ച് പോലീസ് വകുപ്പ്

നിർമ്മിക്കുന്ന ചിത്രങ്ങൾ, പോസ്റ്ററുകൾ എന്നിവ

സംസ്ഥാനത്തെ എല്ലാ പഞ്ചായത്തംഗങ്ങൾക്കും

എല്ലാ ജില്ലകളിലെയും സൈബർ

വോളണ്ടിയർമാർക്കും വാട്സാപ്പി ലൂടെ

പൊതുജനങ്ങളുടെ അറിവിലേക്ക് പ്രചരിപ്പിക്കുന്ന

തിനായി നൽകി വരുന്നു. ഈ സന്ദേശങ്ങള്‍

മറ്റുള്ളവരുമായി പങ്കു വെയ്ക്കുന്നതിലൂടെ ഓണ്‍ലൈന്‍

തട്ടിപ്പിനെതിരെയുള്ള പ്രചാരണം സമൂഹത്തിന്റെ

താഴെത്തട്ടുവരെ എത്തിക്കാന്‍ കഴിയുമെന്ന്

പ്രതീക്ഷിക്കുന്നു.

സെക്ഷൻ ഓഫീസർ

